
 

Klúbburinn Geysir er opinn alla virka daga frá kl. 09.00 - 16.00,  
nema föstudaga er lokað kl. 15.00. 

Fram undan í júníFram undan í júníFram undan í júníFram undan í júní 

Húsfundir! 
Húsfundir eru  nú á breyttum tímum. 

Mánudaga kl. 09:00 og miðvikudaga kl. 
14:30. Ef félagar vilja hafa áhrif og koma 
sjónarmiðum sínum á framfæri eru hús-

fundir rétti vettvangurinn til að taka þátt í 
mótun starfsins.  
Allir að mæta!!! 

Deildarfundir 
 

Fundir í deildum eru haldnir á hverjum 
degi kl. 9.30 og 13.00 þar sem farið er yfir 
verkefni sem liggja fyrir hverju sinni. Við 
hvetjum félaga til að mæta á þessa fundi.  

Miðvikudagur 1. júní 
Kristinn Stefán kemur til starfa. 

 
Fimmtudagur 2. júní  

Opið hús. RTR kvöldverður. Starfsfólk 
Hagkaupa í Skeifunni kemur í heimsókn. 

Opið til kl. 20.00 
 

Fimmtudagur 16. júní 
Opið hús til kl. 19.00. Grillað verður í  

Heiðmörk. Mæting kl 16.00 í Klúbbnum, 
þar sem sameinast verður í bíla.  

Brottför kl. 16:30. 
 

Föstudagur 17. júní 
Þjóðhátíðardagur Íslendinga. Lokað 

 
Fimmtudagur 30. júní 

Síðasti vinnudagur Önnu V. 
 

Fréttir af RTR 

Nú líður á seinni hluta RTR tímabils 
hjá félögum í Félagsþjónustunni á 
Vitatorgi og í Félagsmálaráðuneytinu. 
Störfin eru laus frá og með 1. júlí n.k. 
Búið er að hengja auglýsingar og 
áhugalista upp í móttökunni, hvetjum 
við alla félaga sem hafa áhuga á störf-
unum að skrá sig á listana. Af öðrum 
störfum er það að frétta að allt gengur 
ljómandi vel, félagar í RTR störfum 
eru duglegir að koma í húsið annað-
hvort áður en þeir mæta til vinnu eða 
eftir að vinnu lýkur á daginn. Hafa 
þeir verið hvetjandi fyrir aðra félaga, 
og duglegir að segja frá vinnustöðum 
sínum og reynslu.  

Frá RTR – kvöldi með starfsfólki 
Íslandsbanka fyrr í vetur. 

Kynningar fyrir nýja félaga 
eru  á  

þriðjudögum og  
fimmtudögum  

frá kl. 10.00 til 12.00 

Velheppnaður aðstandenda- og kynn-
ingardagur var haldinn 19. maí sl. í 
Klúbbnum. 80 manns komu og kynntu 
sér starfið, hlustuðu á ljúfa tóna sem 
South River Band löðuðu fram af sinni 
alkunnu snilld og áttu hér ánægjulega 
eftirmiðdagsstund. Tækifærið var notað 

til að afhendingar á gullplötu fyrir sölu 
yfir 5000 eintaka af “maður gæti beðið 
um betra veður” sem seldur hefur verið 
til styrktar klúbbnum eins og allir vita. 
Ólafur Ólafsson stjórnarmaður hélt stutta 
tölu fyrir hönd Geysis og þakkaði fyrir 
góðan stuðning við klúbbinn.  

Aðstandenda– og  
kynningardagur í Geysi 

South River Band spilaði og söng og var afhent gullplata fyrir meira en 5000 seld eintök af 
plötu sinni – Maður gæti beðið um betra veður, en hluti söluverðs rennur til styrktar Geysi. 



  

Greinarhöfundur ásamt ÖnnuV. fór 
snemma morguns 18. maí á virkilega góða 
og skemmtilega afmælis-ráðstefnu 
Fountain house í Stokkhólmi. Gekk á ýmsu 
hjá okkur á Kastrup, biðum vegna tafar á 
flugi sem við vorum næstum búnar að 
missa af, en það góða fólk hjá Sterling 
flugfélaginu reddaði þessum  aumkunar-
verðu ferðalöngum. Það sem einkenndi 
þessa ráðstefnu var léttleiki, skemmtun og 
alvara. Ræðumenn voru ýmsir þingmenn, 
starfsmenn og félagar  í klúbbhúsinu, 
ásamt Joel D. Corcoran framkvæmdastjóra 
ICCD sem kom ffrá  New York. Þann 19. 
maí var opið hús, til klukkan 9 um kvöldið, 
gatan var lokuð, þar spiluðu afrísk hljómsveit 
og jasshljómsveit sem spiluðu mjög góð og 

Stokkhólmshúsið 25 ára: 

Afmælisráðstefna  
18. - 21. maí sl. 

Geysir fær hálfa  
milljón úr pokasjóði 

Föstudaginn 20. maí var 
úthlutað styrkjum úr Poka-
sjóði verslunarinnar. 
Klúbburinn Geysir sótti um 
styrk í sjóðinn til þess að 
fjármagna framkvæmdir á 
þriðju hæð klúbbhússins, þar sem ætlunin 
er að koma upp aðstöðu fyrir námsfólk. Í 
stuttu máli sagt fékk Geysir úthlutað hálfri 
milljón til framkvæmdanna, sem vonast er 
til að geti hafist í sumar. Kristinn Stefán 
verðandi framkvæmdastjóri Geysis, Aðal-
heiður (Ally) Davíðsdóttir og Ólafur 
Ólafsson tóku við styrknum fyrir hönd 
klúbbsins. Félagar og starfsfólk Geysis vill 
koma á framfæri þakklæti til sjóðsins fyrir 
styrkinn, sem koma mun í mjög góðar 
þarfir.  

Hætt við sumarferðina í ár 
vegna ónægrar þátttöku 

Vegna ónægrar 
þátttöku í sumar-
ferð Geysis var 
ákveðið á fundi 
með sumarferðar-
nefnd sl. föstudag 
að hætta við 
ferðina. Á fund-
inum komu upp 
hugmyndir um að breyta ferðinni í dags-
ferð í stað helgarferðar, en ekki reyndist 
nægur hljómgrunnur fyrir slíku. Hins 
vegar var þeirri hugmynd hreyft um að 
haldið yrði í ferð til Færeyja eða Kaup-
mannahafnar að ári og hefja undirbúning 
hennar mæð nægum fyrirvara. Þeir sem 
greitt höfðu inn á  sumarferðina fá hana 
endurgreidda í klúbbnum. 

Frá Vestmannaeyja-
ferð árið 2004 

skemmtileg lög, boðið var upp á pylsur, djús 
og kaffi inni í húsinu. 20. maí voru ráð-
stefnuhöld til 4.30 um daginn og haldið 
aftur á Medborgarplatsen um kvöldið sem 
stendur við  miðtorg Söderhallen og 
borðaður asískur kvöldmatur og fengið 
gott hvítvín með. Þar vorum við til mið-
nættis að staðartíma, þá var haldið heim og 
daginn eftir mættum við galvaskar á sama 
stað og voru það lokin á góðri og skemmti-
legri afmælisráðstefnu. 
Síðan var haldið heim á leið í kuldann á 
Íslandi. 

Framkvæmdastjóraskipti 
Kristinn Stefán nýi framkvæmdastjór-
inn kemur til starfa í 1. júní, bjóðum 
við hann velkomin til starfa. Anna 
kveður okkur í lok júní mánaðar eða 
þann 30. júní. Við þökkum henni kær-
lega fyrir samstarfið og óskum henni 
góðs gengis í nýjum verkefnum í Dan-
mörku. 

 

2. maí. Farið var í viðmiðunarreglu 33 því 
samkv. Iris og Lori úttektaraðilum frá 
ICCD erum við ekki uppfylla hana. Finna 
þarf fulltrúa í undirbúningshóp fyrir Al-
þjóðageðheilbrigðisdaginn 10. okt. 
4. maí. Tökum ekki að okkur garðvinnu í 
Dvöl í sumar. Aðstandadagur 19. maí, 
baka og huga að kynningum. Rætt um 
verð á veitingum. Rætt um að fá félaga í 
stjórn, Ólafur S. Jakobsson bauð sig fram. 
Lesin yfirlýsing frá SVV sem gerð var á 
aðalfundi samtakanna.. 
9. maí. Samþykkt að halda sér fund um 
viðmiðunarreglu 16. Hengja á upp auglýs-
ingar um 19. maí á öllum geðdeildum og 
fleiri stöðum og félagar hvattir til að skrá 
sig í mismunandi vinnuhópa. Komnir eru 
fulltrúar frá Geysi  
11. maí. Rætt um sumarferðina. 
Klúbbnum voru gefin tvö borð út á pall 
frá Byko. Unnið er að uppfæra við-
miðunarreglur fyrir Alþjóðlegu ráð-
stefnuna í Helsinki í júní. 
17. maí. Ákveðið að Tóta Ósk, Óli Jak og 
Kristinn færu sem fulltrúar Geysis á 
stefnumótunarfund hjá Geðhjálp. Rætt var 
um hverjir tækju á móti styrk frá Poka-
sjóði.  
18. maí.  Rætt um skipulag á aðstand-
enda- og kynningardegi 19. maí. Óli Jak 
tekur að sér kynningarferð um húsið fyrir 
gesti og gangandi. Viðhaldsdeildin hefur 
verið iðin við málningu og fúavörn utan 
húss.  
23. maí. Vangaveltur um aðstandenda– og 
kynningardag, tekið var fyrir hvort eigi að 
hafa svona uppákomu aftur eða hvort að 
halda eigi sér aðstandendadag og sér 
kynningardag.  
25. maí. Skipa þarf nefnd til að velja 
félaga til að fara á Heimsráðstefnuna í 
Finnlandi með Kristni. Fulltrúar Geysis á 
afmælisráðstefnunni í Stokkhólmi sögðu 
frá góðri ferð þangað.  

Fréttir af húsfundum í maí 

Þann 18. maí fóru Kristinn Stefán, Þórunn 
Ósk og Ólafur Stefaníu á fund stefnu-
mótunarnefndar Geðhjálpar þar sem 
fjallað var um félagsleg úrræði og sál-
félagslegan stuðning. Ásamt Geysisfólki 
og fólki frá Geðhjálp komu Guðbjörg úr 
Vin og einn notandi á fundinn. Staða mála 
í dag. Ná úrræðin til allra hópa? Hvað 
mætti gera betur voru meðal mála sem 
fjallað var um. Nokkrir gagnlegir þættir 
upplýstust en mesti gróðinn af fundinum 
var kannski sá að Geysisfólk fékk gott 
tækifæri til að kynna starfsemi klúbbsins 
og verðandi framkvæmdastjóri  komst 
betur inn í málin. 

Stefnumótunarfundur 

Aðstand-
enda- og 
kynningar-
dagur 

30. maí.  Framundan eru stuðningsfundir 
með félögum í Klúbbnum Strók. Ákveðið 
var að fara mánudaga og fimmtudaga amk 
næstu tvær vikur. Niðurstaða er komin í 
hverjir verða fulltrúar Geysis á Heimsráð-
stefnunni í Helsinki. Kristinn Stefán og 
Óðinn fara 18. júní og koma heim aftur 
24. júní.  


